
Ym mis Tachwedd 2023, yn dilyn cyfnod o chwe
blynedd fel aelod o Fwrdd Rheoli Mantell Gwynedd,
cefais y fraint o gael fy ethol yn Gadeirydd Bwrdd
Rheoli Mantell Gwynedd.

Mae gwaith Social Value Cymru hefyd yn mynd

o nerth i nerth. Mae'r egwyddor o fesur gwerth
cymdeithasol yn parhau i dyfu a chynyddu ac felly
hefyd Tim Social Value Cymru Mantell Gwynedd.

Ers sefydlu’r Tim ym 2016 mae wedi bod yn arwain

ar yr agenda gwerth cymdeithasol ar draws Cymru.
‘Roeddwn yn hynod falch fod Bwrdd Rheoli Mantell
Gwynedd wedi gwneud penderfyniad strategol eleni
i fuddsoddi rhagor o gyllid yn y gwaith yma ac mae'r
tim bellach wedi ymestyn i bedwar aelod staff.

Cefais fy mhenodi yn Brif Weithredwr Hosbis Dewi
Sant ym 2014 ac mae gennyf felly ddealltwriaeth dda
o'r heriau a'r cyfleoedd sydd yn wynebu'r trydydd
sector yng Ngogledd Cymru a thu hwnt.

Hoffwn nodi fy niolch i Gwen Griffith, cyn Gadeirydd
Mantell Gwynedd, fu'n gaffaeliad aruthrol i'r cwmni
yn ystod ei chyfnod hir fel aelod a Chadeirydd y
Bwrdd Rheoli. Mae Gwen wedi gadael gwaddol
arbennig ar ei hél ac mae'n fraint cael camu i
esgidiau unigolyn mor brofiadol ac uchel ei

pharch a hi.

Fel y gwelwch o gynnwys yr Adroddiad Blynyddol
mae gwaith y Ganolfan Wirfoddoli wedi ehangu ac
mae Tim lechyd a Llesiant Mantell Gwynedd hefyd
wedi bod yn eithriadol o brysur.

Mae fy niolch yn fawr i aelodau’r Bwrdd Rheoli am
eu cefnogaeth a'u hymroddiad. Ond mae'r diolch
mwyaf i holl staff Mantell Gwynedd sydd, unwaith
eto, wedi gweithio'n ddiflino ar ran y sector, ac i
bob mudiad trydydd sector a phob gwirfoddolwr
sydd yn sicrhau fod Gwynedd yn lle gwell, iachach a
hapusach i fyw ynddo.

Fel y gwelwch o gynnwys yr Adroddiad Blynyddol
eleni, mae wedi bod yn flwyddyn Iwyddiannus a
phrysur ac yn flwyddyn sydd wedi gweld Mantell
Gwynedd yn ffynnu ac yn tyfu unwaith eto.

Mae'n debyg mai un o'r datblygiadau mwyaf yn
ystod 2023-24 oedd sicrhau £1.5m o arian Cronfa
Ffyniant Gyffredin i fudiadau trydydd sector, a
sefydlu Cronfa Grant Sector Gwirfoddol Mantell
Gwynedd. Bu'r cydweithio clés rhwng Mantell
Gwynedd ac Adran Datblygu'r Economi Cyngor
Gwynedd yn greiddiol i sefydlu’r Gronfa ac mae fy
niolch yn fawr iddynt. Cefais y fraint o gadeirio’r
Panel Grantiau fu'n dyrannu’r £1.5m ac ‘roedd yn
galonogol gweld safon uchel o geisiadau oedd mor
deilwng o'u hariannu.

Trystan Pritchard
(Cadeirydd y Bwrdd Rheoli)

Gueeithgareddaon

Beth mae Mantell yn ei wneud?

Cefnogi grwpiau gwirfoddol a chymunedol,
annog unigolion i wirfoddoli a bod yn llais cryf i'r
trydydd sector yng Ngwynedd yw nod Mantell
Gwynedd.

Mae Mantell Gwynedd yn gwmni elusennol
cofrestredig gydag aelodaeth leol sydd hefyd
yn rhan o rwydwaith CTSC (Cefnogi Trydydd
Sector Cymru) sef 19 o Gynghorau Gwirfoddol
Sirol a CGGC (Cyngor Gweithredu Gwirfoddol
Cymru) sy'n gweithredu trwy Gymru. Daw'r arian
craidd i redeg y cwmni oddi wrth Lywodraeth
Cymru trwy law CGGC. Mae Mantell Gwynedd
yn ymgymryd a gwaith a gweithgareddau
ychwanegol i hyn ond gyda gyda’r un nod o
hyrwyddo gwirfoddoli a'r trydydd sector yng
Ngwynedd.

Mae'r gweithgareddau yn cynnwys y canlynol:

Hyrwyddo, datblygu a chefnogi cyfleoedd
gwirfoddoli

+ Cynrychioli'r trydydd sector a chydweithio ar

bartneriaethau strategol

Rhoi cymorth i bobl a mudiadau i ymgysylltu'n
fwy effeithiol gyda chyrff cyhoeddus

Rhoi cefnogaeth lywodraethol i fudiadau e.e.
materion cyfansoddiadol ac ariannol

Rhoi cefnogaeth i fudiadau i fesur eu gwerth yn
well, yn enwedig gwerth cymdeithasol

+ Gweithredu fel linc ar gyfer cyfeirio unigolion at

wasanaethau trydydd sector e.e. Presgripsiwn
Cymdeithasol

Rhoi cefnogaeth i redeg prosiectau a pheilota
prosiectau ar gyfer y trydydd sector pan fo
angen

Hwyluso cyflogaeth swyddogion ar ran
partneriaid

Rheoli ffynhonellau grant a rhoi cyngor ar
ariannu prosiectau

Hybu datblygiad mentrau cymdeithasol a
chynaliadwyedd mudiadau

» Annog datblygiad a chyd-lynu consortia

darparwyr trydydd sector

Rhannu gwybodaeth gyda'r trydydd sector
trwy'r Bwletin misol, taflenni gwybodaeth, yr
wefan, cyfryngau cymdeithasol ac unrhyw
ddull priodol arall

+ Cynnig rhaglen o hyfforddiant i gynorthwyo

mudiadau a gwirfoddolwyr yn eu gwaith

- Cynnig gwasanaethau ymarferol e.e. llogi offer,

llungopio, darparu ystafelloedd cyfarfod a
gofod swyddfa

- Cynnig gwasanaeth cyflogres
+ Annog cydweithio ar draws sectorau.

oooooooooooooooooooooooooooooooooo

Mae aelodaeth yn agored i holl fudiadau
gwirfoddol Gwynedd, ac mae'r tal ymaelodi
yn £10 y flwyddyn.

oooooooooooooooooooooooooooooooooo



a chefnogi gwirfoddolwyr, cynghori a
datblygu arferion da am wirfoddoli.

Wythnos Gwirfoddolwyr 2023

Pob blwyddyn mae Canolfan
Gwirfoddoli Gwynedd yn trefnu ystod
o weithgareddau yn ystod ‘Wythnos
Gwirfoddolwyr’ sef yr wythnos
genedlaethol i ddathlu gwirfoddoli.

Ym 2023 bu i ni ddychwelyd i bentref
Portmeirion ar gyfer uchafbwynt yr
wythnos gyda’n ‘Digwyddiad Dathlu a
Diolch’ Ein siaradwr gwadd oedd Emyr
Williams, Prif Weithredwr Awdurdod
Parc Cenedlaethol Eryri a fu'n trafod
pwysigrwydd cyfraniad gwirfoddolwyr
i'r Parc.

Ymwybyddiaeth Sgamiau

Yn ystod y flwyddyn gweithiodd y
Ganolfan Wirfoddoli mewn partneriaeth
a Heddlu Gogledd Cymru a Chyngor
Gwynedd i drefnu cyfres o sesiynau er
mwyn codi ymwybyddiaeth sgamio.
Mynychodd bron i 100 o unigolion o

fudiadau lleol a gwirfoddolwyr y sesiynau

i glywed am yr heriau a sut gallwn rannu
negeseuon pwysig o ran arferion da
gyda’r gymuned ehangach.

Prif r6l Canolfan Gwirfoddoli Gwynedd yw
hyrwyddo a dathlu gwirfoddoli, recriwtio

Gwefan Gwirfoddoli Cymru ar ei
newydd wedd

Lansiwyd safle we newydd Gwirfoddoli
Cymru ym 2023 er mwyn cysylltu cyfleoedd
gwirfoddoli a gwirfoddolwyr ar draws
Cymru. Dyma'r prif fas-data o gyfleoedd
gwirfoddoli yn y wlad.

Sesiwn Gwasanaeth Datgelu
a Gwahardd (DBS)

Ym mis Hydref cynhaliwyd gweithdy gan y
Gwasanaeth Datgelu a Gwahardd er mwyn
diweddaru mudiadau a gwirfoddolwyr. Yn
dilyn cyfnod clo COVID-19 roedd angen ein
hatgoffa o'r broses a threfniadau gwirio DBS.
Cafwyd sesiwn rhyngweithiol i atgyfnerthu'’r
gweithdrefnau a'r egwyddorion sylfaenol.
Roedd y sesiwn hefyd yn gyfle i fudiadau ail
ymweld &'u polisiau a'u trefniadau diogelu.

ASTUDIAETH ACHOS
Profiad gwirfoddoli - "Julie Jones"

Dyma hanes “Julie” o Gaernarfon sydd wedi derbyn cefnogaeth gany
Ganolfan Wirfoddoli. Daeth “Julie” i swyddfa Mantell Gwynedd am sgwrs
a chael gwybodaeth am yr ystod eang o gyfleoedd oedd ar gael.

Mae “Julie”yn fam ac wedi gweithio ar hyd ei bywyd mewn ysgolion
lleol a chaffis. Yn anffodus bu'n raid iddi rhoi’r gorau i'w gwaith yn ystod
COVID-19 ac o ganlyniad i hyn a'r cyfyngiadau am dros ddwy flynedd
aeth“Julie”i deimlo’n unig ac ynysig iawn. Erbyn iddi ddod at y Ganolfan
Wirfoddoli am gefnogaeth, roedd ganddi awydd ac egni ac eisiau rhoi
yn Ol i'w chymuned a chael threfn ar ei hwythnos.

“Doeddwn i ddim yn mynd allan llawer am gyfnod hir iawn, iawn. Oedd
rhaid i rywbeth newid. Dwi methu mynd nél i weithio ond nes i feddwl am
wirfoddoli. Dyna pryd es i at Carwyn am sgwrs.

Dim ond ychydig o oriau ac ambell i ddiwrnod oeddwn eisiau gwirfoddoli.
Mae gen i brofiad o weithio mewn ysgol a caffis felly roeddwn yn chwilio
am rywbeth ble medrwn ddefnyddio fy sgiliau.

Mi ges i opsyniau gwych gan Carwyn o be’ oedd ar gael oedd yn golygu
nad oeddwn yn gorfod teithio yn bell a rheiny yn gyfloedd hyblyg hefyd.
Dyma ni yn penderfynu ar y Banc Bwyd lleol a mudiad Porthi Dre gan fod
nhw yn cynnig cyfleoedd yn y dre ac amseroedd sy'n siwtio fi. Cyn dechrau
gwirfoddoli doeddwn i ddim yn gweld llawer o bobl, dim ond ffrindia agos
a theulu.

Roeddwn reit swil a nerfus cyn cychwyn gwirfoddoli. Doedd gen i
ddim syniad be’i ddisgwyl, ond, o fewn pythefnos ar 6l dechrau gyda’r

ddau fudiad, miwnes i ddechrau teimlo'n llawer gwell! Dwin gwneud S //,
gwahaniaeth trwy helpu eraill er mai ond ychydig oriau yr wythnos dwi'n S o wirfoddolwyr E
wneud. Mae boreau yn y banc bwyd yn brysur iawn ac mae o'n wasanaeth = wedicofrestrutrwy =
holl bwysig i bobl. Mae pobl yn dod yma, nid yn unig i gasglu bwyd ond i E wefan Gwirfoddoli E
fynd i'r hwb cynnes am banad a chinio bach. ’// Cymru yng \\\

/// Ngwynedd
Oni bai i mi ddechrau gwirfoddoli, fyswn i dal i fod yn styc yn y ty. Mae % /// ] T |“\\\\\

gwirfoddoli wedi agor drysau i mi. Er oni’n gwybod be oedd gwirfoddoli,
doeddwn i ddim yn sylweddoli ei bwysigrwydd na'r effaith mae o wedi gael
arna fi. Dwi'n meddwl ddylia pawb wirfoddoli!”



GRANT GWIRFODDOLWYR IFANC GWYNEDD

Mae Mantell Gwynedd yn parhau i weinyddu Grant
Gwirfoddolwyr Ifanc Gwynedd sy’n cael ei weinyddu gan
banel o bobl ifanc. Y syniad tu 6l i'r model yma o roi pobl
ifanc mewn rheolaeth o'r gronfa yw er mwyn rhoi

sgiliau newydd iddynt ar gyfer y dyfodol.

Yn ystod y flwyddyn recriwtiwyd 7 o bobl ifanc o Ysgol
Dyffryn Nantlle fel aelodau o'r Panel Grant. Am y tro
cyntaf yn hanes y gronfa, cytunodd y Panel i gynnig
grant am dros ddwy flynedd i brosiectau teilwng. Y prif
reswm dros y penderfyniad yma oedd er mwyn cynnig
mwy o arian ac amser hirach i brosiectau fedru cyflawni'’r
gwaith. Yn ogystal, byddai hyn yn galluogi prosiectau i
fesur effaith y nawdd ar bobl ifanc a'r gymuned yn well.

Cymeradwyodd y Panel i ariannu 2 gais, gwerth £5,000 yr
un, a chwbl wahanol i'w gilydd ac sydd wedi eu lleoli yng
ngogledd a de Gwynedd.

BLAENORIAETHAU'R GRANTIAU

Bu rhaid i geisiadau gyrraedd o

leiaf un o nodau’r Ddeddf Llesiant
Cenedlaethau'r Dyfodol. Nod y Ddeddf
yw gwella’r modd mae Cymru’n cyflawni
llesiant economaidd, cymdeithasol,
amgylcheddol a diwylliannol ac mae’n
cydnabod gwirfoddoli fel gweithgaredd
allweddol sy’n cyfrannu at yr agweddau
hyn o lesiant. Gall Grant Gwirfoddolwyr
Ifanc Gwynedd, gyda'u ffordd unigryw
o sicrhau ymrwymiad gwirfoddolwyr,
gefnogi pobl ifanc i gyfrannu tuag at bob
un o'r saith nod llesiant:

Cymru lewyrchus

Cymru gydnerth

Cymru sy’n fwy cyfartal

Cymru iachach

Cymru o gymunedau cydlynys
Cymru a diwylliant bywiog lle mae'r
Gymraeg yn ffynnu

Cymru sy’n gyfrifol ar lefel fyd-eang

Cymru sy’n
gyfrifol ar
lefel fyd-eang

Cymru a
diwylliant
bywiog
lle mae’r
Gymraeg yn
ffynnu

Cymru o
gymunedau
cydlynus

DYMA FLAS O'R PROSIECTAU:

GWERSYLLOEDD AML-CHWARAEON
NATHAN CRAIG FOOTBALL

Bydd y grant yn cael ei ddefnyddio i ehangu

eu darpariaeth bresennol ynghyd a hyfforddi
gwirfoddolwyr ifanc i arwain a hyfforddi
sesiynau chwaraeon. Mae Nathan Craig Football

yn cynnal gwersylloedd aml-chwaraeon ar hyd a ¥
lled Gwynedd i blant rhwng 5 a 14 oed yn ystod 5
gwyliau ysgol. Eu nod yw recriwtio hyd at 30 o - @ \f‘ K
\(;Virdejglwyaifan(ngewydd i gynnal y sesiynau ol e ¢
ros wy flynedd. ‘ = T Tl T T

RHEILFFORDD TALYLLYN

Syniad y prosiect yw creu replica o wagen a
arferai redeg ar Reilffordd Talyllyn. Y wagen
Powdwr Gwn yw'r wagen dan sylw ac nid
oes yr un ohonynt wedi goroesi, felly, bydd
criw o bobl ifanc yn mynd ati i ail greu
cerbyd unigryw gan ddefnyddio technegau
adeiladu traddodiadol. Y nod yw adrodd
rhan o hanes Chwarel Lechi Bryneglwys
lle cafodd y Rheilffordd ei hadeiladu.
Bydd y prosiect o fudd uniongyrchol

i wirfoddolwyr ifanc i'w haddysgu

(Prosiect Gaffael

Mae'r Gronfa Ffyniant Gyffredin yn darparu £2.6
biliwn o gyllid ar draws y DU ac yn dod i ben fis
Mawrth 2025. Dyrannwyd £24.4 miliwn i Wynedd
gyda £4.2 miliwn o'r dyraniad wedi ei warchod ar
gyfer codi lefelau rhifedd ymhlith oedolion.

Fel rhan o'r prosiect Gwytnwch Cymunedol, sydd
yn cael ei ariannu trwy'r Gronfa Ffyniant Gyffredin,
bu i Mantell Gwynedd lansio prosiect Gafael Llaw i
Wirfoddoli.

Mae prosiect Gafael Llaw i Wirfoddoli wedi galluogi
Mantell Gwynedd i gyflogi swyddog llawn amser i
ddarparu cefnogaeth 1:1 ar gyfer unigolion sydd ag
anghenion ychwanegol er mwyn magu hyder a dod
a nhw yn agosach at wirfoddoli. Cychwynnodd y
Swyddog ar ei waith ym mis lonawr 2024.

Mae'r prosiect yn cyd-weithio gydag ystod eang

o0 asiantaethau ar draws Gwynedd er mwyn agor
rhagor o ddrysau i unigolion fentro i fyd gwirfoddoli.
Mae'r prosiect wedi derbyn cyfeiriadau gan y Timau
lechyd Meddwl, Canolfannau Byd Gwaith , Gyrfa
Cymru, colegau a darparwyr addysg lleol, gan
gynnwys hunan gyfeiriadau.

Wrth i'r Adroddiad Blynyddol yma fynd i'r wasg mae
dros 60 o unigolion wedi cael cefnogaeth gany
Swyddog Gafael Llaw i Wirfoddoli ac wedi mynd ati i
wirfoddoli o ganlyniad i'r gefnogaeth honno.

Dyma hanes un o'r rhai hynny sydd wedi cael
cefnogaeth gan y Swyddog Gafael Llaw i Wirfoddoli...

STORI EVAN

Mae Evan yn byw yng Nghwm y Glo a daeth i'r
Ganolfan Wirfoddoli gyda'i rieni i holi am gyfleoedd
gwirfoddoli.’/Roedd Evan wedi mynychu Ysgol
Pendalar pan yn fengach oherwydd awtistiaeth
dwys ac yn unigolyn swil iawn.

Yn dilyn sgwrs efo Evan daeth yn amlwg fod
ganddo ddiddordeb mawr mewn cerddoriaeth
a'i fod yn berchen dros 500 o albyms cerddorol
amrywiol. Penderfynwyd chwilio am gyfle i Evan
wirfoddoli mewn siop elusen yn nhref Caernarfon
a gwnaed cysylltiad gyda siop Sense ar y stryd
fawr. Mae Sense yn credu, fel elusen, y dylai pawb
fedru cymeryd rhan mewn gweithgareddau
dydd i ddydd, beth bynnag fo anableddau neu
anghenion unigolyn.

Cefnogwyd Evan trwy'r holl broses ac erbyn hyn
mae Evan yn gyfrifol am ddidoli'r holl gasgliad
adloniant, cadw'r silffoedd cryno ddisgiau yn
daclus, gosod albyms yn drefnus ac yn 61y genres
cywir.

Mae'r hwyl a'r hyder newydd mae Evan wedi'i
brofi trwy wirfoddoli wedi newid ei fywyd. Er iddo
ddechrau gwirfoddoli ar fore Llun yn unig mae
bellach yn gwirfoddoli dridiau yr wythnos.

Dywedodd Eira, ei fam “dwi wedi gweld
gwahaniaeth mawr yn Evan. Mae'n llawer
hapusach ynddo'i hun. Mae Swyddog Mantell
Gwynedd a staff Sense wedi bod yn achubiaeth

i Evan. Rydym mor ddiolchgar am y gefnogaeth.
Mae hyn wedi gwneud bywyd Evan yn un hapus.”’

Gared

Ym 2018, nododd Llywodraeth Cymru ei ddyhead
i Gymru ddod yn ‘wlad dosturiol’ gyntaf y byd. Ers
hynny mae gwaith wedi bod yn mynd rhagddo i
ledaenu’r ymagwedd dosturiol ledled Cymru.
Gweledigaeth Cymru Garedig yw bod yn genedl
ystyriol a gofalgar sy’n dod ynghyd i ddatblygu
dulliau tosturiol i gefnogi iechyd a lles pobl. Mae
Cymru Garedig yn gweithio gydag unigolion,
sefydliadau a chymunedau i wella sut mae pobl
yng Nghymru yn marw, yn gofalu ac yn galaru.
Nod Cymru Garedig yw helpu pobl i gyrchu

a chynnig gwybodaeth, gofal a chefnogaeth
mewn modd tosturiol yn eu cymunedau. Mae yn
canolbwyntio’n benodol ar ofal a chefnogaeth ar
ddiwedd oes pobl, pryd bynnag y bydd hynny'n
digwydd.

Mae Mantell Gwynedd yn falch o fod yn rhan o'r
datblygiad unigryw yma a thrwy gydweithrediad
gydag lechyd Cyhoeddus Cymru sicrhawyd

y cyllid angenrheidiol i gyflogi Swyddog
Compassionate Cymru sydd yn cael ei chyflogi
gan Mantell Gwynedd ac yn gweithio ar draws
Gwynedd, Mon a Chonwy.

CAFFI COLLED

Prosiect dros gyfnod o ddwy flynedd yw hwn fydd
yn parhau hyd 2025 a'r gobaith yw y byddwn wedi
sefydlu Caffi Colled yn ardaloedd Arfon, Dwyfor

a Meirionnydd cyn diwedd y cyfnod prosiect ac

y bydd rheiny yn hunan gynhaliol tu hwnt i oes y
prosiect.

Yn ystod 2022-23 lluniwyd Cyfeirlyfr cynhwysfawr
o wasanaethau sydd yn cynnwys holl fanylion
amrywiol wasanaethau sydd ar gael sydd yn
cynnig gofal a chefnogaeth diwedd oes sydd ar
gael i blant, pobl ifanc ac oedolion.

Yn ystod y flwyddyn gyntaf sefydlwyd Caffi Colled
ym Methesda dan ofalaeth Caplan Bro Bethesda,
Sara Roberts. Mae'r Caffi Colled yn cyfarfod ddwy
waith mis ac yn darparu cefnogaeth amhrisiadwy
i unigolion.

Mae trefniadau yn mynd rhagddynt rwan i
sefydlu Caffi Colled ym Mhwllheli ar gyfer
trigolion ardal Llyn.

Sylwadau rhai o fynychwyr Caffi Colled, Bethesda :

“Dwi wedi manteisio ar y cyfle i gymdeithasu gydag
unigolion sydd yn yr un sefyllfa G mi. Wedi colli y gvr
yn ystod cyfnod clo Covid, mi oedd yn anodd iawn i
ailymuno mewn sefyllfa gymdeithasol fel unigolyn
yn hytrach nag fel cwpl. Dydio ddim yn le digalon o
gwbl, mae yn amser rhannu atgofion hapus a thrist
gyda phaned a bisged ac ambell i gacen flasus a bod
yn gefnogol i eraill pan fo angen.”

“Rwy’n meddwl bod medru dwad at ein gilydd i
gyfarfod yn Caffi Colled yn fendith mawr. Diolch i
bawb, yn enwedig i Sara a Carina am drefnu ac ei
wneud yn bosib."

"Yn bersonol mae'r griwp wedi bod yn le cymwynasgar
iawn i gael rhannu ein profiad o dristwch, ac i ddysgu
gwrando ar ein gilydd mewn lle sydd yn ddiogel."

Teohyd, o, Pesiant

Mae prosiect Codi Pontydd Cadarn yn cael

ei ariannu gan Fwrdd lechyd Prifysgol Betsi
Cadwaladr ac yn galluogi Mantell Gwynedd i
gyflogi Hwylusydd lechyd a Llesiant llawn amser.

Mae'r swydd yn sicrhau pont rhwng y gwasanaeth
iechyd a'r mudiadau trydydd sector sydd yn
darparu gwasanaethau yn y maes iechyd a llesiant.

Mae'r Hwylusydd yn:

Hwyluso cyfarfodydd a chefnogi fforymau a
gweithdai

Codi ymwybyddiaeth o gyfleoedd i
ddylanwadu

Sicrhau perspectif mudiadau trydydd

sector mewncyfarfodydd partneriaethau
digwyddiadau eraill

Cynnal cyfres o rwydweithiau trwy'r flwyddyn

= : ‘:g’
IECHYpD D
) A2
Diolch yn fuw323
ank yau,

ad f quaanatton
&5

24 mudi

Yn ystod 2023 - 24 cynhaliwyd cyfres amrywiol o
gyfarfodydd Rhwydwaith Llesiant a Gwirfoddoli.
Mae'r cyfarfodydd hyn yn ganolog i gefnogi
gwasanaethau mudiadau'r trydydd sector e.e.

i ddenu cyllid a cheisio am grantiau ar gyfer
prosiectau sydd wedyn yn tynnu pwysau oddi ar
wasanaethau cyhoeddus; maent yn bwynt cyswllt
ar gyfer rhannu gwybodaeth a diweddariadau

ac arfer da ac yn fodd i godi ymwybyddiaeth o
gyfleoedd i ddylanwadu; maent yn hanfodol i

roi llais i fudiadau trydydd sector a hyrwyddo eu
cyfraniad i'r agenda lechyd a Llesiant yn sirol ac yn
ehangach.

Eleni dyma'r prif feysydd trafod yn y cyfarfodydd
drefnwyd gan neu ar y cyd gyda'r Hwylusydd:

Diogelu (20.04.23)

Digwyddiad Spid-détio rhyngweithiol
(15.06.23)

Codi Llais : codi ymwybyddiaeth o gyflyrau hir
dymor MS ac Epilepsi (26.07.23)
*Digwyddiad IECHYD DA 23 yn Nolgellau
(12.10.23)

Gweithdy DBS (24.11.23)

Trafod cyfleoedd ariannu Cronfa Ffyniant
Gyffredin a datblygu Rhifedd (19.12.23)
Gwytnwch - cyflwyniad i Brosiect Gwytnwch
Dwr Cymru a thrafodaeth agored (06.03.24)

Ymgysylltwyd gyda thros 150 o fudiadau yn ystod
y cyfnod dan sylw.

Yn ystod y flwyddyn bu i'r Hwylusydd lechyd a
Llesiant gyfrannu at Strategaeth Cyn Cenhedlu
Gogledd Cymru BIPBC, gyd-weithio gyda
Hwyluswyr Llesiant rhanbarth Gogledd Cymru
mewn digwyddiad Llesiant ddenodd dros gant o
fynychwyr, a sicrhau bod llais mudiadau trydydd
sector Gwynedd yn cael lle canolog o fewn
datblygiadau lleol a chenedlaethol.

Di jad I
o Bt

2023

ADBORTH GAN STONDINWYR A'R
CYHOEDD O IECHYD DA 2023

“Popeth yn wych fel pob tro.”
Lynne 2Wish

“yn fwyaf defnyddiol oedd rhannu
gwybodaeth a gweld pa asiantaethau a
chefnogaeth sydd ar gael.”

Jackie o Action for Children

“Digwyddiad gwych! Diolch am ein
gwahodd!”
BIPBC Tim Atal Stroc

“Digwyddiad gwych!”
Heddlu Gogledd Cymru

“Roedd yn ddefnyddiol i mi gael
mynychu a diolch i Mantellam y
digwyddiad rhad ac am ddim.’Roedd
yn ddefnyddiol cyfarfod mudiadau
eraill a braf gweld cymaint o fynychwyr.
Gwych gweld plant ysgol yn mynychu!”
Sarah, Marie Curie UK

“Amrywiaeth dda o stondinau, llawer
o elusennau a hefyd yr Heddlu a'r
Gwasanaeth lechyd.”

Annabel, Adferiad

“Bysa hi'n dda cael digwyddiadau
fel hyn ar draws Gwynedd yn
ystod y flwyddyn.”

Cerys

“Cyfle defnyddiol i rwydweithio a
chyfle am ymholiadau gwirfoddoli —
byddaf wrth fy modd yn cael dod i'r
digwyddiad nesaf, os gwelwch yn dda"
Age Cymru

9”

(Preagripaimn

Mae Presgripsiwn Cymdeithasol yn galluogi
meddygon teulu, nyrsus a gweithwyr
proffesiynol eraill yn y maes gofal sylfaenol i
gyfeirio unigolion at amryw o wasanaethau
lleol sydd ddim yn wasanaethau clinigol. Mae
hefyd yn chwarae rhan allweddol yn yr agenda
ataliol e.e. codi ymwybyddiaeth am sgrinio, atal
codymau a hybu cyrsiau iechyd a lles.

Dull sydd yn mynd i'r afael ag anghenion
unigolion mewn modd mwy holistig ydyw

a'u hannog i gael gwell gafael ar eu llesiant

a'u hiechyd eu hunain. Mae gweithgareddau
Presgripsiwn Cymdeithasol yn gallu bod yn
amrywiaeth enfawr o bethau ond, ar y cyfan,
gweithgareddau ydynt sydd yn cael eu darparu
gan fudiadau cymunedol a gwirfoddol.

Mae sawl model gwahanol o Bresgripsiwn
Cymdeithasol ond mae'r rhan fwyaf yn fodelau
yn cynnwys Swyddog Cyswllt Cymunedol

sy’n derbyn cyfeiriadau ac wedyn yn gweithio
gyda'’r unigolion i adnabod cyfleoedd addas
ar eu cyfer. Mae Mantell Gwynedd mewn lle
unigryw i ddarparu gwasanaeth Presgripsiwn
Cymdeithasol gan ein bod yn gorff ymbarel
trydydd sector gyda chronfa ddata enfawr

o fudiadau, a chan nad ydym yn darparu
gwasanaeth rheng flaen ein hunain nid oes
unrhyw wrthdaro wrth i ni gyfeirio unigolion at
wasanaethau.

Mae'r prosiect yn cael ei ariannu gan Fwrdd
lechyd Prifysgol Betsi Cadwaladr.

CYSWLLT CYMUNEDOL ..--
ARFON: CYFEIRIADAU

0 1**EBRILL 2023 - ®
314N 0 FAWRTH

2024

Rol y Swyddog Cyswlit Cymunedol yw:

Grymuso unigolion i ail gysylltu gyda’u
cymunedau lleol

Magu hyder a gwytnwch

Gwella lechyd a Lles

Gwella ansawdd bywyd yr unigolion
Lleihau nifer o apwyntiadau meddygol a'r
defnydd o feddyginiaeth

Cynyddu’r ymwybyddiaeth o beth sydd ar
gael i gefnogi a chynorthwyo unigolion
Lleihau unigrwydd

Cynorthwyo unigolion i gymryd gwell
rheolaeth o'u bywydau

Ers i'r prosiect gychwyn ym 2016 mae 1,621
o unigolion wedi eu cefnogi trwy'r prosiect.
Yn ystod 2023-24 mae 204 o unigolion wedi
eu cefnogi.

204 O GYFEIRIADAU

122 DYNES /82 DYN

AM BOB £1A FUDDSODDWYD,
CREWYD £6.66 0 WERTH

ASTUDIAETH ACHOS 'A'

Cyfeiriwyd Mrs R at y Swyddog Cyswllt Cymunedol
gan ei Therapydd Galwedigaethol. ‘Roedd gan Mrs
R ddyledion ariannol, trafferthion llety, anhwylder
symudedd, heriau iechyd meddwl ac ‘roedd wedi ei
heithrio’n gymdeithasol.

Cysylltodd y Swyddog Cyswllt Cymunedol gyda
Mrs R a threulio amser gyda hi er mwyn gwrando,
asesu ei hanghenion a thrafod pa gefnogaeth oedd
ar gael.

Wedi trafodaeth hir cyfeiriwyd Mrs R at:

Wasanaeth dietetig y Bwrdd lechyd, er mwyn
taclo gordewdra a ffordd o fyw

Shelter, er mwyn helpu gyda materion dyledion
ariannol

Y Gymdeithas Dai, er mwyn cael handlenni i
helpu iddi fynd i fewn ac allan o'r ty

Yr Awdurdod Lleol er mwyn sicrhau fod y
sbwriel yn cael ei gasglu o ddrws ei thy er mwyn
lleihau y risg o godymu

Dywedodd Mrs R ei bod stryglo ac yn ofni y byddai
yn ail ddechrau yfed alcohol a hithau wedi bod

yn rhydd o'i grafangau am dros ddwy flynedd.
Sicrhaodd y Swyddog Cyswllt Cymunedol bod
cefnogaeth briodol yn cael ei ddarparu iddi.
Cyflwynodd y Swyddog Cyswllt Cymunedol
geisiadau am grant ariannol i brynu sgwter i Mrs R
fel ei bod yn fwy annibynnol ac yn gallu ymweld &'i
Mam. Cafodd gymorth hefyd i lenwi cais am docyn
bws.

Pan gysylltodd y Swyddog Cyswllt Cymunedol yn
ol gyda Mrs R am adborth dywedodd, “Rwyf wedi
cael fy annibyniaeth yn 6] ac mae medru ymweld
dfy Mam yn golygu cymaint i mi. Dwi hefyd rwan
yn medru dal bws i fynd i weld fy chwaer, rhywbeth
nad oeddwn wedi medru llwyddo i'w wneud am
flynyddoedd. Dwi wedi llwyddo i ddal ati i beidio
yfed alcohol a ‘dwi'n dal i golli pwysau yn ara’ deg
ac yn mynychu gweithgareddau yn y ganolfan leol.
Mae pethau wedi newid oherwydd eich cymorth chi.
Diolch yn fawr i chi”

ASTUDIAETH ACHOS B

Cyfeiriwyd Mr B at y Swyddog CyswilIt
Cymunedol gan ei Feddyg Teulu.‘Roedd Mr
B angen cefnogaeth gyda galar, hunan hyder
isel, ynysigrwydd a diffyg unrhyw ymgysylltu
cymdeithasol.

Cysylltodd y Swyddog Cyswllt Cymunedol gyda Mr
B er mwyn gwrando a thrafod pa gefnogaeth oedd
ar gael.

Wedi sgwrsio bu i'r Swyddog Cyswllt Cymunedol
ddarparu gwybodaeth am:

Grwp lleol yn cefnogi unigolion bipolar
Grwpiau yn cefnogi uniogolion sy’'n galaru
Gwnaed cyfeiriad at grwp cleifion arbenigol
sydd yn cynnig cefnogaeth gyda COPD
Gyfleoedd i nofio yn y pwll nofio lleol

Pan gysylltodd y Swyddog Cyswlit Cymunedol

yn 6l gyda Mr B dywedodd ei fod bellach yn
mynd i nofio'n rheolaidd a bod y cwrs COPD wedi
darparu gwybodaeth a chefnogaeth ddefnyddiol.
Yn ogystal, ‘roedd Mr B wedi derbyn cefnogaeth i
ymdopi gyda galar a dywedodd, “Mae pethau dal
yn anodd i mi ond tydi’r galar ddim yn fy mwyta pob
dydd bellach, dwi'n medru ymdopi."

Mae Mr B yn ymweld &r Hwb Cymunedol ac wedi
cael help gyda heriau costau byw, yn enwedig
costau bwyd a thanwydd sydd yn cynyddu. Mae
hefyd wedi ymuno gyda grwp arlein sydd yn
cefnogi unigolion sydd yn byw hefo cyflwr bipolar.

Dywedodd Mr B, “Diolch mawr i'r Swyddog Cyswillt
Cymunedol am yr wybodaeth a’r cymorth. Dwi'n
teimlo fel fy mod yn ymdopi’n llawer gwell erbyn hyn.
Roeddwn yn rhyfeddu pa mor sydyn bu i bethau wella
ar 6l siarad efo’r Swyddog Cyswilt Cymunedol. Daeth
pedwar mudiad i gyswillt hefo fi yr wythnos honno

er mwyn trefnu ymweliadau a thrafod cefnogaeth.
Diolch am fod yn amyneddgar hefo fi ac am wrando
a deall fy sefyllfa”

Bu i Ddeddf Llesiant Cenedlaethau’r Dyfodol
(Cymru) 2015 osod seiliau cadarn i'r gwaith

o fesur gwerth cymdeithasol trwy ofyn i
sectorau (cyhoeddus, preifat a thrydydd sector)
i weithio'n wahanol. | wneud hynny ‘roedd
angen meddwl beth oedd y pethau pwysig
oedd angen eu mesur a'u rheoli. Dim ond trwy
ddeall gwerth cymdeithasol y gallwn wir fynd
ati'n effeithiol tuag at reoli y modd yr ydym

yn creu llesiant. Erbyn hyn mae egwyddorion
gwerth cymdeithasol wedi eu hatgyfnerthu yn
y Ddeddf Partneriaeth Gymdeithasol a Chaffael
Cyhoeddus (Cymru). Nod y Ddeddf yma yw
gweithio gyda'n gilydd i wella’r dull o ddarparu
gwasanaethau cyhoeddus a llesiant yng
Nghymru. Bydd mesur gwerth cymdeithasol yn
greiddiol i'r cyfan.

Ers 2016 mae Mantell Gwynedd wedi bod
yn cyflawni gwaith arloesol yn y maes mesur
gwerth cymdeithasol.

Yn ystod 2024 gwnaed penderfyniad gan Fwrdd
Rheoli Mantell Gwynedd i fuddsoddi arian wrth
gefn yn y maes gwaith pwysig yma. Canlyniad
hyn yw fod aelod ychwanegol wedi ei phenodi
i'r tim Social Value Cymru yn ystod 2024 sydd

yn golygu bod y tim o bedwar bellach i gyd
wedi cymhwyso trwy Social Value International.
Mae gan un o'r tim Social Value Cymru statws
Hyfforddwr Rhyngwladol ac mae'n darparu
hyfforddiant ar gyfer mudiadau ar draws y byd.

Ym 2019 enillodd Mantell Gwynedd farc
ansawdd cenedlaethol am wreiddio gwerth
cymdeithasol yn ei holl waith. Dyma'r tro cyntaf
i gorff ymbarél ennill marc ansawdd o'r math
yma.

Yn ddiweddarach ym 2020 derbyniodd Mantell
Gwynedd wobr gan Social Value UK am ei waith
yn gweithio mewn Partneriaeth i gynyddu
gwerth cymdeithasol.

SOCIAL
VALUE

FOAL YALLE CYALRY

Yn ystod 2024 llwyddodd Mantell Gwynedd i
ennill marc ansawdd Lefel 2 gan Social Value
International. Mae'r marc ansawdd diweddaraf
yma yn dangos fod Mantell Gwynedd

yn gweithio'n gynyddol i uchafu gwerth
cymdeithasol yn ei holl waith.

Mae Tim Social Value Cymru, Mantell Gwynedd
yn gallu cynnig amrediad eang o wasanaethau
yn 'y maes mesur gwerth cymdeithasol gan
gynnwys adroddiadau SROI llawn a hyfforddiant
wedi ei deilwrio ar gyfer mudiadau unigol.

SOCIAL VALUE @

Pioneer

ASTUDIAETH ACHOS 1:
Y Dref Werdd, Blaenau Ffestiniog

Sefydlwyd Y Dref Werdd ym 2006 dan raglen
Cymunedau’n Gyntaf, fel grwp fyddai'n amddiffyn
a chyfoethogi’r amgylchedd yn ardal Bro
Ffestiniog. Pan ddaeth Cymunedau’n Gyntaf i ben
cofrestrwyd Y Dref Werdd fel cwmni er mwyn
parhau gyda'r gwaith. Ers hynny mae'r cwmni
wedi tyfu ac yn ogystal a pharhau i amddiffyn

yr amgylchedd maent yn cynnig cymorth i bobl
ardal Blaenau Ffestiniog a Phenrhyndeudraeth

ar faterion megis bwyd, tlodi, cymorth ariannol,
lleihau unigrwydd a llawer mwy.

Comisiynwyd Social Value Cymru i baratoi
adroddiad Adenillion Cymdeithasol ar
Fuddsoddiad (Social Return on Investment) ar
brosiect HWB, y gwasanaeth Galw’i Mewn a hefyd
gwasanaeth Ffiws.

Yn ystod 2023 cafodd 96 o unigolion eu cefnogi
trwy’r HWB yn ogystal a 22 o blant gafodd

fudd o'r rhaglen Cymuned a Chynefin yn ystod
gwyliau'r haf. Cefnogwyd 514 o unigolion
trwy’rgwasanaeth Galw i Mewn a chafwyd 800
ymweliad i swyddfa Ffiws.

Adroddwyd newidiadau positif i fywydau
unigolion gan gynnwys gwelliant mewn iechyd
meddwl, iechyd corfforol, teimlo yn llai ynysig,
gwell hunan barch ac i rai, gwell annibyniaeth
ariannol.

Mae'r gwaith SROI wedi dangos fod Y Dref Werdd
wedi creu rhwng £7.37 a £9.57 am bob £1 a
fuddsoddwyd.

“Bu’r astudiaeth o'n gwaith yn brofiad gwych

gyda Eleri a Mathew. Ein bwriad yw i allu dangos
canlyniadau’r astudiaeth er mwyn ceisio denu
cyllideb statudol er mwyn parhau gyda rhai
agweddau o'r gwaith yn ardaloedd Bro Ffestiniog a
Phenrhyndeudraeth”

Gwydion ap Wynn, Rheolwr Prosiect.

SOCIAL VALUE

ADVAMNCED PRACTITIONER ¢

IHTERHATIOMAL

ASTUDIAETH ACHOS 2:
Prosiect Gwytnwch lechyd Emosiynol a Lles -
Cyngor Gwynedd

Comisiynwyd Social Value Cymru i werthuso
prosiect a gafodd ei gydlynu gan Gyngor Gwynedd
yn ystod Chwefror a Mawrth 2024.‘Roedd y
prosiect yn cynnig rhaglen o weithgareddau

i rieni a phlant rhwng 0 a 3 oed. Darparwyd y
sesiynau gan Codi'r T6 a Caffi Babis. Bu Cyngor
Gwynedd yn llwyddiannus yn derbyn grant i
redeg y prosiect peilot hwn gan Gydweithredfa
Gwella Gofal a Llesiant Gogledd Cymru. Nod y
prosiect peilot oedd archwilio sut mae hyrwyddo a
rhedeg gwahanol weithgareddau a sesiynau wedi
ei ddarparu gan amrediad eang o sefydliadau,
oddi fewn i un pecyn cydlynol gan Gyngor
Gwynedd. Edrychwyd ar yr effaith ar y niferoedd
yn mynychu a sut mae'r ddarpariaeth yn gallu
gwella iechyd meddwl rhieni newydd yn ogystal
ag edrych ar y berthynas rhwng y rhiant a'r babi.
‘Roedd sesiynau celfyddydol a sensori yn cael eu
cynnal ym Motwnnog, Caernarfon, Deiniolen a
Thywyn.’‘Roedd yr adroddiad SROI a ddarparwyd
gan Social Value Cymru yn dangos fod y sesiynau
wedi arwain at ddeilliannau positif i'r rhieni gan
gynnwys ymdeimlad o berthyn i gymuned, gwell
lles meddyliol a hefyd effaith bositif ar y plant, gan
gynnwys datblygu sgiliau amrywiol oedd yn eu
paratoi ar gyfer addysg. Ategwyd hefyd y fantais o
gael rhaglen o weithgareddau wedi eu cydlynu o
dan frand Cyngor Gwynedd.

“Cawsom arian grant i ymestyn y gefnogaeth sydd
ar gael i rieni yn y cyfnod amenedigol, a hynny drwy
gynnig amrywiol sesiynau wedi'u darparu a'u cefnogi
gan ystod eang o sefydliadau. Er mwyn gweld pa
wahaniaeth oedd y math hwn o ymyrraeth yn ei gael
ar iechyd meddwly rhieni, roedd cael gwerthusiad
Social Value Cymru yn hollbwysig er mwyn i ni

allu cynllunio at y dyfodol a phwyso a mesur sut i
ddatblygu'r sesiynau ymhellach”

Manon Elwyn Hughes, Rheolwr Cefnogi lechyd
aLlesiant

CRONFA GRANT UNIGRWYDD 23-24

Ym mis Chwefror 2020 cyhoeddodd Llywodraeth
Cymru ei strategaeth gyntaf ar gyfer mynd i'r afael
ag unigrwydd. Sefydlwyd Cronfa Unigrwydd er
mwyn helpu i greu mwy o gyfleoedd i bobl ddod
at ei gilydd.

Derbyniodd Mantell Gwynedd arian o'r Gronfa yn
gyntaf yn 2022-23 a chefnogwyd nifer o grwpiau
a gweithgareddau ar draws y Sir. Derbyniodd
Mantell Gwynedd £20,000 unwaith eto ym 23-24
er mwyn ei ddyrannu yng Ngwynedd.

Derbyniodd 13 o fudiadau arian o'r gronfa yn
ystod 2023-24 er mwyn cynnal gweithgareddau
fyddai yn lleihau unigrwydd.

Neuadd Y Groeslon - £788.50
Defnyddiwyd yr arian i gynnal Clwb Paned a Sgwrs
pob bythefnos.

Cyfle, Pwllheli - £878.40

Defnyddiwyd yr arian i gefnogi Camau Cyntaf,
prosiect sydd yn hybu iechyd a lles mamau ifanc
mewn ardaloedd gwledig.

Theatr y Ddraig, Y Bermo - £2000

Cynhaliwyd Clwb Ffilm bob yn ail wythnos a
chyfle i ddawnsio ar gyfer unigolion dros 50 oed
gyda'r arian grant yn ogystal a chefnogi nifer o
ddigwyddiadau cymunedol eraill yn y theatr.

Epilepsi Wales - £2000

Defnyddiwyd yr arian i gefnogi grwpiau lleol a
gwirfoddolwyr. Yr hyn a wnaed oedd dod a phobl
at ei gilydd mewn amgylchedd gefnogol mewn
gwahanol fannau ar draws Gwynedd.

Canolfan Pennal - £2000

Defnyddiwyd yr arian i gynnal caffi wythnosol
er mwyn cymdeithasu, cael mynediad i'r we, lle i
gyfarfod a sgwrsio ac ati.

Cwmni Bro Antur Aelhaearn - £2000

Sicrhaodd yr arian y cyfle i gymdeithasu yng
Nghanolfan y Babell a chyfle i ganfod gwybodaeth
am wasanaethau cefnogol ar gyfer trigolion yr
ardal.

Y Dref Werdd, Blaenau Ffestiniog - £1360
Defnyddiwyd yr arian i gynnal amrywiaeth eang
o weithgareddau oedd yn cynnig cyfle i wella
iechyd a lles meddyliol unigolion yn ardal Blaenau
Ffestiniog.

Canolfan Noddfa, Caernarfon - £2000
Gyda'r arian darparwyd cinio poeth ag adloniant i
drigolion Ward Peblig Caernarfon.

Neuadd Arthog - £530

‘Roedd yn arian yn helpu'r “knit and natter” grwp i
gyfarfod a chymdeithasu yn rheolaidd , yn ogystal
a chyfle i ddysgu gwahanol gelf a chrefft.

Neuadd Goffa Cricieth - £2000

Cefnogodd yr arian y Clwb Celf a Chrefft
wythnosol yn ogystal a chefnogi ymweliadau gan
asiantaethau cefnogi o'r tu allan.

Cymdeithas Bala a Phenllyn - £738.10
Defnyddiwyd yr arian i gynnal Ciwb Cinio
hamddenol yn y gegin gymunedol a chyfle i
gymdeithasu.

Sefydliad Coffa Llanrug - £2000

Bu'r arian o'r gronfa'n help i hybu cyfleoedd
cymdeithasol a chynnig lluniaeth ysgafn i
drigolion yr ardal.

Snowdonia Active,
Brynrefail - £1500
Defnyddiwyd yr arian i
sefydlu gweithgaredd
“Babi actif” newydd
yng Nghaban
Brynrefail ar gyfer
mamau ifanc.

CRONFA GRANT CROESO CYNNES

Yn ystod 2022 bu i Lywodraeth Cymru ehangu'r
gefnogaeth ar gyfer unigolion a theuluoedd yn
ystod y cyfnod o greisis costau byw trwy glustnodi
£1m ar gyfer Cymru gyfan er mwyn cynorthwyo i
ddarparu lleoliadau cymunedol cynnes.

Yn ystod 22-23 cefnogodd Mantell Gwynedd 19
o fudiadau o'r Gronfa Croeso Cynnes ac eleni yn
ystod 23-24 cefnogwyd 13 mudiad arall gyda'r
£20,000 a ddyrannwyd.

SHED Ltd, Felinheli - £2000

Trefnwyd pnawn misol yn Shed ar gyfer henoed y
pentref a sinema ar gyfer plant gydag anghenion
arbennig.

Neuadd Aberangell - £1550
Ail sefydlwyd y grwp cymunedol yn y neuadd a
chynigiwyd cyfle i gymdeithasu’'n anffurfiol.

Menter y Plu, Llanystumdwy - £2074.51
Cefnogwyd clwb i ddynion i ddod at ei gilydd i
sgwrsio ar y Sul.

Cyfle, Pwlilheli - £900

Parhawyd gyda’r gefnogaeth i rieni ifanc mwyaf
bregys er mwyn lleihau unigrwydd ac atal
digartrefedd.

Canolfan Abergynolwyn - £1064
Cynhaliwyd te pnawn bob pythefnos a
chynhaliwyd digwyddiad dathlu Dewi Sant.

Tywyn Baptist Church - £1266.49
Cynhaliwyd sesiynau galw'i fewn i bobl
ifanc a ffoaduriaid yn yr ardal.

CanolfanY Fron - £1800

Agorwyd y Ganolfan am ddiwrnod
ychwanegol a darparwyd pryd o fwyd
poeth a chyfle i gymdeithasu.

Tecstiliau Cwmni Buddiant Cymunedol, Bethel
-£2000

Cynigiwyd cyfleoedd cymunedol ym Methel

i gymryd rhan mewn creu celf a chrefft a
gweithgareddau technoleg.

Eglwys y Plwyf Pennal - £500

Ehangwyd gweithgarddau'r gaeaf a chafwyd cyfle
am baned a chacen a sgwrsio ar fore Sadwrn yn yr
Eglwys.

Abbey Road, Bangor - £2000

Defnyddiwyd yr arian i gefnogi prosiect “Hello”
oedd yn cynnig lleoliad cynnes a thaclo unigrwydd
, uchafu cymdeithasu a hybu llesiant yn ystod
misoedd y gaeaf.

Porthi Dre, Caernarfon - £1590
Cynhaliwyd clwb celf a chrefft bob yn ail wythnos
yn yr hwb cymunedol yng Nghaernarfon.

Snowdonia Donkeys, Moel y Ci - £1110
Defnyddiwyd yr arian i gefnogi prosiect Clustiau
Hir oedd yn cynnig lleoliad cynnes dros fisoedd y
gaeaf ar gyfer rhieni a phlant.

Canolfan Fenter Congl Meinciau, Botwnnog -
£2350

Sefydlwyd tri chlwb gwahanol gyda'r arian sef
Clwb Dydd i bobl hyn, Clwb Chwist gyda’r nos a
Chlwb Plant a Phobl Ifanc dros wyliau'r Ysgol.

Grantias ...

CRONFA
SECTOR
WIRFODDOL

£1.5M

CRONFA SECTOR WIRFODDOL
MANTELL GWYNEDD

Mae'r Gronfa Ffyniant Gyffredin wedi darparu
£2.6 biliwn o gyllid ar draws y DU ac yn dod i
ben fis Mawrth 2025. Dyrannwyd £24.4 miliwn
i Wynedd gyda £4.2 miliwn o'r dyraniad wedi ei
warchod ar gyfer codi lefelau rhifedd ymhlith
oedolion.

Bu Mantell Gwynedd yn ffodus iawn o dderbyn
£1.5m ar gyfer sefydlu a gweinyddu Cronfa
Sector Wirfoddol er budd mudiadau trydydd
sector yng Ngwynedd.

Penodwyd Swyddog Grantiau Cronfa Sector
Wirfoddol Mantell Gwynedd ym mis Awst
2023 ac agorwyd y Gronfa i geisiadau ym mis
Medi 2023. Derbyniwyd 88 o geisiadau gwerth
£5.8m.

Hysbyswyd y 36 mudiad llwyddiannus yn ystod
Tachwedd 2023 gydag amserlen dynn i ddod a
gwariant i ben erbyn Rhagfyr 2024.

Dyma’r mudiadau fu'n llwyddiannus:

Cyngor Cymuned Dyffryn Ardudwy a Thalybont

-£26,060
| osod offer cae chwarae.

Friends of Wern Mynach, Bermo - £2,487
| osod system casglu dwr glaw yn yr ardd
gymunedol.

Ymddiriedolaeth Liwybr Llechi Eryri - £9,600
| gynnal astudiaeth dichonoldeb ar gyfer

cydymffurfio gyda safon Liwybrau Cenedlaethol.

Clwb Rygbi Dolgellau - £38,504
| osod goleuadau LED i'r caeau/adeilad clwb.

Meithrinfa Oasis Bermo - £2460
| ddatblygu ysgol goedwig gyda'r plant sydd yn
mynychu’r ardd gymunedol.

Canolfan Gymdeithasol Bro Ffestiniog -
£123,030

| adnewyddu'r ganolfan trwy osod ffenestri a
drysau newydd a system wresogi newydd.

Sistema Cymru, Codi’r To - £22,639
| ddatblygu cyfleoedd tiwtora offerynnau pres yn
ardaloedd Caernarfon a Bangor.

Clwb Rygbi Pwllheli - £27,070
| osod goleuadau LED ar gaeau'r clwb.

Community Arts Project, Bangor - £7,125
| greu arddangosfa yn Pontio, Bangor.

Cor Meibion Prysor - £129,304
| adnewyddu'r capel bach yn Nhrawsfynydd.

Neuadd Penmorfa a'r Cylch - £93,115
| adnewyddu'r ganolfan.

Neuadd y Pentre, Bontddu - £76,351
| adnewyddu'r ganolfan.

Banc Bwyd Arfon, Caernarfon - £17,334
| benodi Swyddog Cydlynu Gwirfoddolwyr.

Caban Pentre, Deiniolen - £79,872
| greu canolfan gymunedol aml-bwrpas o'r enw
Caban Cynfi.

Clwb Rygbi Bro Ffestiniog - £55,336

| osod paneli solar, boiler newydd a thrwsio'r pileri

i'r fynedfa.

Cymdeithas Chwaraeon Bro Eifl - £80,000
| osod offer ar gyfer cae chwarae newydd.

Neuadd Groeslon - £9,960
| osod llawr newydd ar gyfer y neuadd.
Partneriaeth Awyr Agored - £8,688

| recriwtio a hyfforddi Llysgenhadon Gwirfoddol.

Menter Fachwen - £10,000
| osod system wresogi newydd yn Nhy Elidir,
Deiniolen.

Neuadd Ogwen, Bethesda - £24,430

| ddarparu gweithgareddau a chyfleoedd i blant
a phobl ifanc ynghyd & chwblhau addasiadau i'r
ymolchfa a lifft.

Neuadd Llanllyfni - £6,250
| osod paneli solar ar y Neuadd.

Ynni Llyn - £35,317
| recriwtio Cynghorydd Ynni.

Pwyllgor Cae Chwarae Rhydyclafdy - £72,000
| ddatblygu cae chwarae newydd i'r pentref.

Seindorf Dyffryn Nantlle - £120,350
| adnewyddu adeilad Cwt Band y Seindorf yn
Nhalysarn.

Capel Bedyddwyr Tywyn - £24,999
| osod paneli solar a batris yn y Capel/canolfan
weithgareddau.

Hafod Ceiri, Llithfaen - £98,795
| addasu'r capel fel caffi.

2. Wedi ei ariannu gan
% Llywodraeth y DU

Canolfan
Gymdeithasol
Talysarn - £5,418
| osod paneli solar
ary ganolfan.

Neuadd Rhiwlas -
£40,995

| osod paneli

solar a batris.

Canolfan Tregarth - £7,442

Ar gyfer ffenestri a chadeiriau newydd i'r ganolfan.

Canolfan Gymuned Y Parc- £15,417

| gynnal astudiaeth dichonoldeb a llunio cynlluniau

ar gyfer uwchraddio’r Ganolfan.

Neuadd Bentref Carmel - £11,250
| osod paneli solar ar y Neuadd.

Fforwm Pobl Hyn De Gwynedd, Tywyn - £3,040

Ar gyfer cyfres o weithgareddau ac offer newydd i'r

fforwm.

Seindorf Deiniolen - £7,780
| ddatblygu prosiect tiwtora i blant a phobl ifanc
Deiniolen a'r cylch.

Canolfan Adloniant Aberdaron - £20,154
i wella adnoddau a datblygu'r Ganolfan.

Sied Egryn, Llanegryn - £25,154
| wella ac ymestyn Sied Egryn.

Clwb Pél-droed Caernarfon - £56,983
| osod paneli solar ar gyfer y clwb.

Gwaaanaeﬂt
Mantell G

Mae Mantell Gwynedd yn darparu gwasanaeth
cyflogres ar gyfer mudiadau trydydd sector yng
Ngwynedd ers rhai blynyddoedd bellach.

Gall materion ariannol a chyflogaeth fod yn
gymhleth i fudiadau bychan sydd yn aml yn
dibynnu ar wirfoddolwyr.

Mae'r gwasanaeth cyflogres yn rhoi sicrwydd i
fudiadau o daliadau a gweithdrefnau cywir ac yn
golygu fod na rhywun ochor arall i'r ffon i gynnig
cymorth a chefnogaeth fel bo angen.

Yn y blynyddoedd diwethaf, yn enwedig gyda
newidiadau i ofynion a hawliau pensiwn, mae'r
gwasanaeth yn fwy gwerthfawr nac erioed i
fudiadau bychain.

Dyma sydd gan rai o'r mudiadau i ddweud
am y gwasanaeth cyflogres maent wedi
ei dderbyn:

Cylch Meithrin Twthil

i au
"Mae'r gwasanaeth paratol f:yﬂog .
gl\gta\eMagntell Gwynedd wedi cyfoethog!

Payroll.
wybodaethy Cylch zfm y
?{ygym wedi llwyddo i gychwynary
cynllun pensiwn ac mae’r s?aff erbyn
hyn yn cael mynediad ar leinateu
slipiau cyflog. Mae hyn yn arb

acyn gynt iddynt weld eu cyflog.

: th rydym yn dderbyn
Mae'r gefnogae Y‘ ) magt cymo rth

bob mis yn anhygoel ac i
personol 0 safon uchel iawn.

Amgueddfa Forwrol LIyn

dyn
"Mae Mantell Gwyned
angenrheidiol iniyn Amgueddfa

Forwrol LIyn ac mae'r gwasanaeth yn

ardderchog.'

Cefnogi Trydydd
Sector Cymru

Third Sector
Support Wales

irD -

Byddwn yn parhau i weithredu yn unol & gofynion y Cytundeb Partneriaeth, sef ein cytundeb gyda
Llywodraeth Cymru. Mae Mantell Gwynedd yn un o aelodau o'r Bartneriaeth Cefnogaeth Trydydd
Sector Cymru, sef rhwydwaith o fudiadau cymorth i'r trydydd sector yng Nghymru sydd &'r nod o
alluogi'r sector a gwirfoddolwyr i gyfrannu’n llawn at lesiant unigolion a chymunedau, yn awr ac yn
y dyfodol. Bydd Mantell Gwynedd yn cyflawni'r Cytundeb trwy ddarparu cefnogaeth mewn pedwar
maes, sef Llywodraethu Da, Gwirfoddoli, Cyllid Cynaliadwy ac Ymgysylltu a Dylanwadu.

. Rhoddodd COVID-19 ffocws newydd ar bwysigrwydd gweithio mewn partneriaeth ac ar draws

sectorau. Rydym wedi parhau i weithio mewn partneriaeth er lles poblogaeth Gwynedd ers hynny.
Mae’r gwaith Partneriaeth sydd wedi digwydd rhwng Cyngor Gwynedd a ninnau yn ystod 23-24 er
mwyn hwyluso arian Cronfa Ffyniant Cyffredin a sefydlu Cronfa Sector Wirfoddol gwerth £1.5m er
budd y sector yn dystiolaeth o'r budd sydd yn cael ei greu wrth gydweithio adeiladol. Byddwn yn
parhau i weithio mewn Partneriaeth er budd y sector.

‘ Trwy ein prosiect Social Value Cymru, byddwn yn parhau i hyrwyddo'r gwaith o fesur gwerth

cymdeithasol. Trwy'r gwaith hwn rydym yn gallu dangos sut yr ydym fel sector yn datgloi potensial
Deddf Llesiant Cenedlaethau’r Dyfodol (Cymru) 2015. Yn ogystal, bydd y Ddeddf Partneriaeth
Gymdeithasol a Chaffael Cyhoeddus (Cymru) yn rhoi cyfrifoldebau newydd ar gyrff cyhoeddus ac yn
sefydlu’r Cyngor Partneriaeth Gymdeithasol. Bydd gofyn i gyrff cyhoeddus gyflawni dyletswyddau
rheoli contractau er mwyn sicrhau y rhoddir sylw i ganlyniadau cymdeithasol gyfrifol trwy gadwyni
cyflenwi. Mae hwn yn gam allweddol wrth i waith Social Value Cymru ddatblygu. Mae Bwrdd Rheoli
Mantell Gwynedd yn barod wedi buddsoddi rhagor yn y maes gwaith pwysig yma ac wedi cynyddu
maint tim Social Value Cymru yn ystod 2024. Byddwn yn parhau i roi pwyslais ar werth cymdeithasol
ag annog mesur gwerth cymdeithasol o fewn y trydydd sector.

‘ Byddwn yn ceisio ymestyn ein gwaith Presgripsiwn Cymdeithasol er mwyn sicrhau bod mudiadau'r
trydydd sector yn cael y cyfle i chwarae rhan flaenllaw mewn darparu cefnogaeth i unigolion sydd
heb anghenion clinigol. Gobeithiwn uchafu potensial mudiadau'r trydydd sector i gyfrannu i'r agenda
llesiant wrth wneud hyn, a thrwy hynny, yn gwireddu potensial Deddf Gwasanaethau Cymdeithasol
a Llesiant (Cymru) 2014 sydd yn rhoi’r trydydd sector wrth galon darparu a chynllunio gwasanaethau.
Byddwn yn parhau i fesur gwerth cymdeithasol y prosiect er mwyn darparu tystiolaeth o'r angen
am wasanaethau trydydd sector ac yn parhau i chwilio am gyfloedd ariannol i ehangu'r prosiect
presennol.

‘ Byddwn yn parhau i edrych ar ffyrdd ymarferol o gefnogi'r trydydd sector i gydymffurfio gyda
safonau Mesur y Gymraeg (Cymru) 2011 a byddwn yn manteisio ar bob cyfle posibl i gefnogi a
hyrwyddo'r Gymraeg yn y trydydd sector, yn enwedig yn y maes Gwirfoddoli gan adeiladu ar y gwaith
da mae Mantell Gwynedd eisioes wedi arwain arno.

Byddwn yn gweithio gydag phartneriaid er mwyn mynd i'r afael &'r agenda newid hinsawdd a
hyrwyddo ymarfer da o fewn y sector.

Wrth i'r wlad wynebu heriau economaidd aruthrol byddwn yn cydweithio gyda phartneriaid er mwyn
eu cynorthwyo i fynd i'r afael a'r creisis costau byw.

Qriannol

Sut mae Mantell
Gwynedd yn cael
ei ariannu

Pob blwyddyn mae Mantell
Gwynedd yn llwyddo

i ddenu arian o nifer o
amrywiol ffynonellau

e.e. Cyrff y Llywodraeth,
Ymddiriedolaethau Elusenol a
Chronfeydd Loteri.

Cyfanswm Incwm yn
ystod 2023/24
£1.2m

I WCVA- ARIAN CRAIDD I GWASANAETHAU A GWEINYDDU/ FFIOEDD RHEOLI

B CYNGORGWYNEDD I CRONFA FFYNIANT GYFFREDIN (GRANTIAU)

Cyfanswm Gwariant
yn ystod 2023/24
£1.2m

[ BCUHB-ARIANNU CYNLLUNIAU

CYMHARIAETH YNG NGWARIANT MANTELL GWYNEDD YN YSTOD 2022/23 a 2023/24
Llywodraethu

Costau Rhedeg Prosiectau
Grantiau

Dibrisio

N 2022/23
Costau Safle

H 2023/24
Gweinyddol, Gwasanaethau a Chyrsiau
Costau Rhedeg Swyddfa
Hysbysebu a Hyrwyddo
Costau a Chyflog Staff
0 ' 1oo:ooo ' 2oo,'ooo ' 3oo,'ooo ' 4oo,'ooo ' 5oo,'ooo ' 600,'000 ' 7oo,looo ' soo:ooo

Cysylltwch d Mantell Gwynedd am gopi o Gyfrifon Ariannol llawn am y flwyddyn yn diweddu 31°" Mawrth 2024

Buurdd Rbeoli 2023 /202

SWYDDOGION
Cadeirydd: Gwen Griffith
Ymddiriedolaeth Hawliau Lles Anabledd (hyd at Tachwedd 2023)
Cadeirydd: Trystan Pritchard
Prif Swyddog Hosbis Dewi Sant (o Rhagfyr 2023)
Is-Gadeirydd: Meinir Evans
Canolfan Felin Fach (o Rhagfyr 2023)
Trysorydd: Elwen Roberts
Creu Mentrau
Is-Drysorydd: Annie Williams
Cyn Bennaeth Coleg Harlech WEA wedi ymddeol (o Rhagfyr 2023)

AELODAU
Y Tad Deiniol
"Yn Ein Blaenau"
Betty Williams
Aelod Seneddol wedi ymddeol
Cynghorydd Paul John Rowlinson
Cynrychiolydd Cyngor Gwynedd

Staff 2023/2024

TiM RHEOLI IECHYD A LLESIANT
Bethan Russell Williams Sioned Llywelyn Roberts
Prif Swyddog Hwylusydd lechyd a Llesiant

Ceren Williams
Dirprwy Brif Swyddog a Phennaeth Tim Cyllid
a Gweinyddu

DATBLYGU A GWASANAETHAU
Carys Williams
Swyddog Datblygu a Grantiau a Chynorthwy-ydd Cyllid
Eleri Lloyd Roberts
Rheolwr Gwerth Cymdeithasol
Mathew Lewis
Swyddog Mesur Gwerth Cymdeithasol
Gareth Jams
Swyddog Datblygu a Mesur Gwerth
Katie Jones
Swyddog Datblygu a Mesur Gwerth Cymdeithasol
(o Gorffennaf 2024)

Rhian Griffiths
Swyddog Cyswllt Cymunedol (Arfon)
Carina Roberts
Cydlynydd Cymunedol a Swyddog Grantiau

CYLLID A GWEINYDDOL
Tracy Lynne Rotheram
Swyddog Gweinyddol
Arwen Elysteg Evans
Cynorthwy-ydd Gweinyddol
(hyd at Mehefin 2023)

CANOLFAN GWIRFODDOLI GWYNEDD
Carwyn Humphreys
Cydlynydd Canolfan Gwirfoddoli
Jordan Thomas
Swyddog Gafael Llaw i Wirfoddoli
(o lonawr 2024)



